
ЕТИЧКИ КОДЕКС 

на Институтот за комуникациски студии 

 

1. Вовед 

Овој Етички кодекс претставува основен акт кој ги дефинира етичките 

начела и професионалните стандарди што ги прифаќаат и почитуваат вработените, 

соработниците и партнерите на Институтот за комуникациски студии ( во 

понатамошниот текст: Институтот). 

Целта на Кодексот е да се обезбеди транспарентно, одговорно, фер и 

достоинствено работење во согласност со моралните вредности и правните норми. 

 

1.1. Област на примена 

 Кодексот се однесува на сите вработени во Институтот, надворешни 

соработници, истражувачи, волонтери и практикани вклучени во активноста на 

Институтот.  

2. Основни етички начела 

2.1. Интегритет 

Секој член на Институтот има обврска да постапува чесно, објективно и 

доследно, без прикривање, фаворизирање или манипулации. 

 

2.2. Чесност 

Чесноста е темел на комуникацијата и односите. Не се толерираат лаги, измами, 

фалсификати и недозволени влијанија. 

 

2.3. Почитување 

Секој има право на достоинство, еднаков третман и слобода од дискриминација 

врз основа на пол, возраст, етничка припадност, религија, сексуална ориентација, 

политичка или социјална припадност. 

 

2.4. Одговорност 

Членовите на Институтот се одговорни за своето однесување, одлуки и 

последиците од своето делување. 

 

2.5. Транспарентност 

Се промовира отвореност во носењето одлуки, управувањето со ресурси и 

известувањето пред релевантните чинители. 



3. Професионално однесување 

3.1. Односи меѓу колеги 

Меѓусебната соработка треба да се темели на заемно почитување, доверба и 

солидарност. Се забрануваат злоупотреби на хиерархија, мобинг или непочитување 

на различностите. 

 

3.2. Односи со студенти/учесници и корисници на програмите 

Секој член на Институтот е должен да воспостави и одржува фер, непристрасен 

и достоинствен однос со сите учесници и корисници на програмите и услугите на 

Институтот, без фаворизирање, дискриминација или злоупотреба на позиција. 

 

3.3. Почитување на академската слобода 

Институтот ја гарантира слободата на мислење, истражување, изразување и 

дебата во рамки на академските, истражувачките и стручните активности. 

Слободата се остварува со почитување на етичките начела, достоинство и правата 

на другите лица. 

4. Спречување на непрофесионално однесување 

4.1. Забрана на дискриминација и вознемирување  

Секој облик на несоодветно однесување – вклучително и сексуално, 

психолошко, вербално физичко или друг вид вознемирување – е строго забранет и 

подложен на санкции. Институтот промовира средина без страв и закани. 

 

4.2. Плагијат и академска нечесност 

Академската и истражувачкиот интегритет претставуваат темел на 

кредибилитетот и угледот на Институтот. Забрането е секое присвојување на туѓи 

идеи, текстови, резултати од истражувања, анализи или други интелектуални 

продукти без соодветно наведување на авторството, како и фалсификување 

податоци. 

Членовите на Институтот се должни да го почитуваат принципот на чесност во 

секоја форма на израз – усмена, писмена или електронска. Прекршувањето на овие 

начела може да резултира со дисциплински постапки, повлекување на објавените 

трудови, прекин на соработка или други мерки согласно со политиките на 

Институтот. 

 

4.3. Корупција и непотизам 

Институтот не толерира никаква форма на коруптивно или пристрасно 

однесување. Забранети се мито, подароци или користење на службената позиција 

за лична или туѓа корист.  



Непотизмот – фаворизирање на роднини или блиски лица при вработување, 

напредување, доделување средства или учество во проекти – претставува сериозно 

прекршување на етичките стандарди. 

Секој член е должен да пријави постоење или можност за конфликт на интереси 

и да се воздржи од донесување одлуки каде што неговиот личен интерес може да 

влијае врз непристрасноста. Институтот има обврска да обезбеди транспарентни и 

правни постапки во сите аспекти на своето функционирање. 

5. Заштита на лични податоци и доверливи информации 

5.1. Заштита на лични податоци 

Институтот постапува во согласност со Законот за заштита на лични податоци, 

Регулативата на ЕУ (GDPR) и интерната политика од соодветната област. Се 

преземаат сите техники и организациски мерки за да се обезбеди безбедна, 

транспарентна и законита обработка на личните податоци на вработените, 

соработниците и корисниците на програмите. 

Сите членови на Институтот се обврзани на тајност и професионално 

постапување со личните податоци, согласно нивните овластувања и обврски 

утврдени со интерните политики и процедурите за приватност. 

 

5.2. Поверливост 

Секој вработен има обврска да чува службена и доверлива информација која ја 

добил во текот на својата работа, освен кога тоа е во спротивност со јавниот интерес 

или закон. Ова вклучува, но не се ограничува на: финансиски податоци, проектни 

документи, извештаи, комуникации, договори, лични податоци и интерна 

кореспонденција. 

Обврската за доверливост останува во сила и по престанокот на работниот однос 

или соработката, освен ако обелоденувањето на информацијата не е наложено со 

закон или е во интерес на јавноста, согласно прописите. 

6. Механизми за пријавување и санкционирање 

Секој член на Институтот може (јавно или анонимно) да ја пријави повреда на 

етичките начела до назначено лице за етика. 

Институтот гарантира заштита од одмазда, деградација или отпуштање за лица 

што со добра намера пријавуваат прекршувања, штитејќи ги пријавувачите со 

посебен Правилник за заштитено внатрешно пријавување. 

По спроведената постапка за повреда, можат да се изречат дисциплински 

мерки: писмено предупредување, (јавна) опомена, суспензија, откажување на 

договорот или друг вид санкција според внатрешните акти и законската регулатива. 



7. Заклучни одредби 

7.1. Усвојување и важност 

Овој Етички кодекс го донесува Директорот на Институтот и стапува во сила со 

денот на неговото усвојување. 

 

7.2. Достапност 

Кодексот е достапен на интернет страницата на Институтот и се дистрибуира до 

сите вработени.  

Со потпишување на договор за вработување, секој член на Институтот се обврзува 

да го почитува овој Кодекс. 

